[image: image2.png]



Comhairle Contae na Gaillimhe
Scéimeanna Tacaíochta Pobail 2012
Treoirlínte d’Iarratasóirí
Réamhrá
Mar chuid dár dtiomantas do thacaíocht a thabhairt d'fhorbairt phobail áitiúil agus do chuimsiú sóisialta, tá Comhairle Contae na Gaillimhe tar éis a Scéimeanna Tacaíochta Pobail 2012 sheoladh. Tá an maoiniú seo ar fáil le tacú le grúpaí pobail agus le grúpaí deonacha ar mhaith leo tabhairt faoi thionscnaimh phobail gheilleagair nó taitneamhachta ina gceantar féin.  Níl ach roinnt áirithe acmhainní ar fáil faoi na scéimeanna seo in 2012 agus ní thabharfar amach ach suimeanna beaga airgid den chuid is mó dá thoradh. 

Céard atá i gCeist leis na Scéimeanna Tacaíochta? 
Tá scéimeanna tacaíochta ann le grúpaí pobail agus le grúpaí deonacha a spreagadh agus a chur chun cinn le go mbeidh siad gníomhach i bhforbairt a gcuid pobal agus le gnéithe Geilleagracha, Sóisialta, Oidhreachta agus Cultúrtha sna ceantair máguaird a fheabhsú.

Cé is féidir cur isteach ar na scéimeanna?
Is féidir le haon ghrúpa Pobail, Oidhreachta agus Deonach nó Spóirt atá ag feidhmiú i gContae na Gaillimhe (seachas an chathair) cur isteach ar na scéimeanna. Tabharfar tús áite do Ghrúpaí ina mball d’Fhóram Pobail agus Deonach Chontae na Gaillimhe.

Cén cineál tograí a d’fhéadfadh cáiliú?
Scéim Tacaíochta d’Fhorbairt Gheilleagrach Phobalbhunaithe 2012

Tugann an scéim seo tacaíocht airgid do ghníomhartha eacnamaíocha nuálacha, go háirithe iad siúd a chruthaíonn deiseanna fostaíochta, nó a fheabhsaíonn féin-inbhuanaitheacht gheilleagrach i gceantair áitiúla agus a chabhraíonn legníomhaíochtaí cuimsithe sóisialta.  Tá tacaíocht ar fáil do Ghrúpaí Pobail, Oidhreachta agus Deonacha atá páirteach i gcur chun cinn forbartha geilleagraí áitiúla.  Chuirfeadh Comhairle Contae na Gaillimhe fáilte ar leith roimh iarratais faoi na téamaí seo a leanas:
1. Tacaíocht d'Áiseanna nó Seirbhísí Fiontair faoi Bhainistíocht Phobail (maoiniú 50%)
· Forbairt aonad beag gnó nó fiontair nó suíomhanna tionsclaíochta le seirbhísí ag grúpaí pobail i gcás nach bhfuil na háiseanna fiontair sin ar fáil in aon áit eile.
· Soláthar seirbhísí tacaíochta fiontair ag an earnáil pobail agus dheonach a chruthaíonn fostaíocht ina gceantar áitiúil.

2. Tacaíocht d’Imeachtaí Pobail, lena n-áirítear Seónna Talmhaíochta nó Féilte Turasóireachta nó Caitheamh Aimsire (maoiniú 50%)
· Maoiniú le haghaidh margaíochta, forchostais imeachtaí nó seónna, forbairt margaí feirmeora nó pobail agus féilte atá bunaithe ar an turasóireacht.

Scéim Tacaíochta do Thaitneamhachtaí agus do Sheirbhísí Pobalbhunaithe 2012
Tá sé mar aidhm ag an scéim seo tacaíocht a thabhairt d’fheabhsú taitneamhachtaí agus seirbhísí pobail.  D’fhéadfadh feabhas ar áiseanna pobail, cosaint nó feabhas ar thaitneamhachtaí nádúrtha nó saorga nó cur le dreach na timpeallachta nádúrtha nó tógtha bheith san áireamh i dtograí a d’fhéadfadh cáiliú do mhaoiniú faoin scéim seo. Tá cúnamh ar fáil freisin do ghrúpaí pobail a chuireann suim, oideachas, eolas agus bród as oidhreacht Chontae na Gaillimhe chun cinn, a éascaíonn tuiscint uirthi agus a éascaíonn taitneamh aisti. Chuirfeadh Comhairle Contae na Gaillimhe fáilte ar leith roimh iarratais faoi na téamaí seo a leanas:
3. Uasghrádú ar Áiseanna Pobail (maoiniú suas le 75%)
· Athchóiriú, nó uasghrádú áiseanna pobail lena mbaineann oiriúnú áiseanna pobail do Rochtain do Chách agus/nó feabhsúcháin sábháilteacht dóiteáin agus/nó bearta um éifeachtacht fuinnimh.

4. Tacaíocht do Thionscnaimh Phobail na mBailte Slachtmhara (maoiniú 50%)
· Cuirfear tacaíochtaí beaga maoinithe ar fáil do ghrúpaí pobail a chuireann gníomhaíochtaí na mbailte slachtmhara i bhfeidhm.

5. Tionscnaimh, Gníomhaíochtaí nó Trealamh do Leas an Phobail (maoiniú suas le 75%)
· Tacaíocht do cheannach trealaimh do leas an phobail.
· Tacaíocht do sheachadadh seirbhísí nó tionscnamh a thabharfaidh cúnamh do ghrúpaí faoi mhíbhuntáiste nó do ghrúpaí eisiata, mar shampla, daoine óga, daoine aosta, an lucht siúil, an lucht dífhostaithe, tuismitheoirí aonair, daoine faoi mhíchumas, daoine LGBT, mionlaigh eitneacha, agus araile. 
6. Tionscnaimh nó Gníomhaíochtaí le Rannpháirtíocht i Spórt nó i nGníomhaíochtaí Fisiciúla a Mhéadú (maoiniú suas le 75%)
· Maoiniú do thionscadail a bhfuil sé de shainchuspóir acu an líon daoine a ghlacann páirt

i spórt nó i ngníomhaíocht fhisiciúil ghrúpa, chumainn nó eagraíochta áirithe a mhéadú. Is samplaí de na cineálacha spóirt a nglacfar leo sa réimse seo iad laethanta spóirt, campaí samhraidh, tionscadail scoile agus tionscadail 

            a bhfuil sé de chuspóir acu rannpháirtíocht a mhéadú i measc ban, daoine faoi mhíchumas,

            agus an lucht siúil.  

7. Tacaíocht do Ghníomhaíochtaí Ealaíon agus Cultúrtha Eagraíochtaí Pobail agus Deonacha
· Trí úsáid a bhaint as an Scéim Tacaíochta do Ghníomhartha Ealaíon tabharfar tacaíocht d’aon ócáidí nó gníomhaíochtaí de chuid na n-eagraíochtaí pobail agus deonacha a spreagfadh suim an phobail sna healaíona, a chuirfeadh chun cinn eolas, tuiscint agus cleachtas na n-ealaíon, nó a chabhródh le feabhsú chaighdeáin na n-ealaíon i gContae na Gaillimhe.

8. Tacaíocht do Ghníomhaíochtaí Ealaíon agus Cultúrtha Eagraíochtaí Ealaíon Gairmiúla
· Trí úsáid a bhaint as an Scéim Tacaíochta do Ghníomhartha Ealaíon tabharfar tacaíocht d’aon ócáidí nó gníomhaíochtaí de chuid na n-eagraíochtaí ealaíon gairmiúla a spreagfadh suim an phobail sna healaíona, a chuirfeadh chun cinn eolas, tuiscint agus cleachtas na n-ealaíon, nó a chabhródh le feabhsú chaighdeáin na n-ealaíon i gContae na Gaillimhe.

9. Tacaíocht do Gníomhaíochtaí Oidhreachta de chuid Scoileanna, Eagraíochtaí Oidhreachta agus Eagraíochtaí Pobail.
· Déanfar breithniú ar thionscadail i gcomhair cistiú má léiríonn siad dea-chleachtas oidhreachta, gur féidir iad a mhacasamhlú áit ar bith eile sa chontae, go mbaineann baint mhór an phobail leo agus go léiríonn siad an nuálaíocht.
Cén maoiniú a chuirtear ar fáil? 
D’fhéadfaí idir 50% agus uasmhéid de 100% de chostais an togra a mhaoiniú, ag brath ar an gcatagóir a mbeidh do ghrúpa ag cur isteach uirthi agus ar neart an togra.  Mar shampla, má mheastar go gcosnóidh an togra €2,000, bronnfar idir €1,000 agus €2,000 de mhaoiniú ar a mhéad. Ní mór duit a léiriú conas a mhaoineofar na costais eile den togra. 
Conas a dhéanfar measúnú ar m’iarratas?
Déanfar measúnú ar d’iarratas bunaithe ar an bhfaisnéis a chuirtear ar fáil ar an bhfoirm iarratais amháin. Ina theannta sin, moltar duit cáipéisíocht a chur in éineacht le d’iarratais le tacú le haon fhaisnéis a chuirtear ar fáil. Déanfaidh grúpa oibre laistigh den aonad measúnú ar d’iarratas agus é a ghrádú de réir na gcritéar measúnaithe seo a leanas.

· Conas a chuireann an tionscadal le cuimsiú sóisialta níos fearr i do cheantar?

· An gcuireann an tionscadal seo le réimse na seirbhísí pobail i do cheantar?

· Conas a chomhlíonann an tionscadail na prionsabail a ghabhann le dea-chleachtas oidhreachta?
· Céard é caighdeán iomlán d’iarratais?

· Ar thug tú fianaise maidir le maoiniú meaitseála bheith ag do ghrúpa nó fianaise maidir le cumas do ghrúpa maoiniú meaitseála a chur ar fáil?

· Ar léirigh tú go bhfuil an cumas ag do ghrúpa an tionscadal a bheartaítear a chur ar bun?

· Ar chuir tú cáipéisíocht tacaíochta ar fáil sa chás cuí (pleananna pobail, fianaise i leith árachais, toilithe a cheanglaítear faoi reachtaíocht oidhreachta ar nós toilithe ó Sheirbhís na Séadchomharthaí Náisiúnta, ón tSeirbhís Páirceanna Náisiúnta agus Fiadhúlra nó ó Ard-Mhúsaem na hÉireann, meastacháin leis na costais a chuir tú san áireamh i d’iarratas a mhíniú)?

· Cé na grúpaí i do cheantar ar a mbeidh tionchar ag an tionscadal seo? (i.e. daoine óga, páistí, daoine aosta, etc. agus cén fáth a bhfuil na grúpaí seo ina dtosaíocht ag do ghrúpa pobail?)  

· An chaoi a gcuideoidh do thionscnamh le cuspóirí foriomlána na  scéime maoinithe a bhaint amach. 

Conas a bheidh a fhios agam má éiríonn le mo ghrúpa?
Scríobhfaidh an tAonad Forbartha Pobail, Fiontair agus Eacnamaíochta de chuid Chomhairle Contae na Gaillimhe chuig do grúpa go foirmiúil le hiad a chur ar an eolas cé acu ar éirigh leis an iarratas nó nár éirigh agus cuirfidh siad in iúl an méid tacaíochta a bheidh le fáil uathu, i dteannta na gcoinníollacha a bheidh i gceist.  Ní mór glacadh leis an maoiniú go foirmiúil i scríbhinn taobh istigh de 10 lá ón dáta a gheobhaidh tú an litir faofa.

Má éiríonn le mo ghrúpa, conas a tharraingeoidh mé an deontas anuas? 
1. Caithfidh tú tabhairt faoin tionscadal nó faoin togra ar dtús. 

2. Ina dhiaidh sin, caithfidh tú d’éileamh a chur chugainn roimh spriocdháta a chomhaontófar (áireofar an spriocdháta seo sa litir a chuirfidh tú ar an eolas cé acu ar éirigh nó nár éirigh le do ghrúpa). Áireofar san éileamh seo an méid seo a leanas:

· fáltais faoi choinne na gcostas uile; 

· fianaise ar árachas dliteanais phoiblí agus Comhairle Contae na Gaillimhe ainmnithe mar pháirtí slánaithe;

· Cáipéisíocht eile a bhfaighidh tú amach fúithi ag céim an fhormheasta. 

3. Cuirfear maoiniú nach n-éileofar faoin spriocdháta a chomhaontófar ar ceal. 

Cad eile nach mór dom cur isteach leis an iarratas?
Breathnaigh ar an seicliosta atá faoi iamh leis na rudaí a fheiceáil nach mór duit a chur ar fáil le d’iarratas. Ní dhéanfar breithniú ar d'iarratas ar mhaoiniú más rud é nach gcomhlánaíonn tú d'iarratas i gceart nó mura gcuireann tú an cháipéisíocht cheart ar fáil. 

Cá seolfaidh mé an t-iarratas nuair a bheidh sé comhlánaithe? 
Ní mór foirmeacha comhlánaithe iarratais a sheoladh chuig an seoladh seo a leanas:

Scéimeanna Tacaíochta Pobail,

An tAonad Pobail, Fiontair agus Forbartha Eacnamaíochta,

Comhairle Contae na Gaillimhe, Cnoc na Radharc, Gaillimh.

Sa mhullach air sin, tig leat leagan scanta den iarratas a chur isteach trí ríomhphost, ach ní mór é bheith sínithe ag oifigeach cuí i do Ghrúpa. Is é an seoladh ríomhphoist bbarrett@galwaycoco.ie 

Nóta: 

1. Molaimid do ghrúpaí cóipeanna den cháipéisíocht uile a chuirtear isteach a choimeád de bharr nach féidir linn bheith freagrach as aon cháipéisíocht a chaillfear agus an t-ábhar á sheoladh chugainn. 

2. Nuair a gheobhaimid d’fhoirm chomhlánaithe iarratais, seolfaimid litir admhála chugat mar aon le cód tagartha. Iarrtar ort an cód tagartha seo a lua má dhéanann tú teagmháil linn nó má bhíonn aon chumarsáid eadrainn. Mura bhfaigheann tú litir admhála go pras, iarrtar ort dul i dteagmháil linn lena chinntiú go bhfuaireamar d’iarratas.

3. Mholfaimis duit d’iarratas a sheoladh isteach chugainn roimh an dáta deiridh.   

Má bhíonn breis faisnéise nó cúnaimh ag teastáil maidir le comhlánú na foirme iarratais, déan teagmháil leis an Aonad Forbartha Pobail, Fiontair agus Eacnamaíochta ar an Uimhir Ghutháin: (091) 476400, ar an Uimhir Facs: (091) 779082, nó trí Ríomhphost: bbarrett@galwaycoco.ie. Is féidir foirmeacha iarratais a íoslódáil ó www.galway.ie freisin.

Is é an Dáta Deiridh d’Fhoirmeacha Iarratais Comhlánaithe:
5.00pm, Dé Luain, an 27 Feabhra 2012
Seicliosta don Iarratas
	1
	An Fhoirm Iarratais comhlánaithe go hiomlán.
	

	2
	Sonraí faoi aon chead pleanála atá á lorg agus/nó díolúine atá aontaithe/cruthaithe (más ábhartha).                            
	

	3
	Cóip de léarscáileanna Suirbhéireacht Ordanáis a léiríonn láthair an togra i gcás go mbíonn oibreacha suímh i gceist leis an togra (más ábhartha).                                                                           
	

	4
	Aon toilithe a cheanglaítear faoi reachtaíocht oidhreachta ar nós toilithe ó Sheirbhís na Séadchomharthaí Náisiúnta, ón tSeirbhís Páirceanna Náisiúnta agus Fiadhúlra nó ó Ard-Mhúsaem na hÉireann,
	

	5
	Fianaise ar Úinéireacht Talún/Cead chun talamh a úsáid (más ábhartha).                                                                 
	

	6
	Cóip de na meastacháin chuí de na costais uile a shonraítear i gcuid 3 den iarratas.     
	

	7
	Fianaise ar Árachas Dliteanais Phoiblí ar luach €6.5 milliún ar a laghad le haghaidh aon éilimh amháin agus Comhairle Contae na Gaillimhe slánaithe.
	

	8
	Fianaise ar chumas an ghrúpa an togra a thabhairt chun críche in am.
	

	9
	Faisnéis ábhartha bhreise ar bith eile faoi ghníomhaíochtaí do ghrúpa a thacóidh le d’iarratas (tuarascáil bhliantúil, bileoga, etc.). 
	

	10
	Fianaise ar mhaoiniú meaitseála a theastaíonn le haghaidh an togra, mar shampla, ráiteas sruth bainc.
	

	11
	Uimhir chláraithe do ghrúpa don Fhóram Pobail.
	

	12
	Uimhir thagartha cánach nó uimhir charthanachta (CHY).
	


Coinníollacha a Bhaineann le Scéimeanna Tacaíochta Pobail 2012
1. Chun go mbeidh tograí cáilithe faoin scéim, ní mór do na háiseanna/seirbhísí a chuirtear ar fáil a bheith ar fáil le haghaidh úsáid agus thaitneamhacht an phobail i gcoitinne ag gach am réasúnta, bíodh siad saor in aisce nó faoi réir muirir mheasartha a chlúdóidh aon chostais bhainistíochta agus chothabhála. Ní mór don Ghrúpa socruithe sásúla a dhéanamh ar mhaithe le bainistiú agus cothabháil na háise amach anseo.  

2. Ní mór go gcomhlíonfaidh na hoibreacha go léir rialacháin Phoiblí, i.e. an Dlí Pleanála, Riachtanais Sábháilteacht Dóiteáin, Riachtanais Sláinte agus Sábháilteachta agus Inrochtaineacht do Chách. Ní mór fianaise i scríbhinn a sholáthar mura bhfuil díolúine faighte.

3. Beidh toiliú i scríbhinn ó úinéirí talún/ó úinéirí réadmhaoine ag teastáil i gcomhair aon oibreacha a dtabharfar fúthu.

4. Deimhniú na dtoilithe riachtanacha a cheanglaítear faoi reachtaíocht oidhreachta ar nós toilithe ó Sheirbhís na Séadchomharthaí Náisiúnta, ón tSeirbhís Páirceanna Náisiúnta agus Fiadhúlra nó ó Ard-Mhúsaem na hÉireann.
5. Ní mór léarscáil Suirbhéireacht Ordanáis a chur in éineacht le tograí a bhaineann le tírdhreachú/oibreacha ar spás poiblí/oibreacha ar an gcomhshaol nádúrtha nó saorga ina ndéantar suíomh na láithreach a imlíniú.  

6. Ba chóir go mbeadh fianaise ann i gcás gach tionscadail go mbeidh Árachas Dliteanais Phoiblí ann a bheith dóthanach agus cuimsitheach de réir luach €6.5 milliún ar a laghad le haghaidh aon éilimh amháin. Ní ghlacann Comhairle Contae na Gaillimhe le freagracht ar bith ná ní ghéilleann siad aon dliteanas maidir le timpiste, gortú, nó dochar do réadmhaoin nó do dhuine a eascraíonn as aon eachtra, teagmhas nó éileamh a d’fhéadfadh tarlú. Ba chóir go mbeadh Árachas Dliteanais Phoiblí nach lú ná €12.7 milliún ag grúpaí ar son imeachtaí faoin aer.  Beidh ar ghrúpaí ar a mbronnfar tacaíocht airgid sainslánaíocht a chur ar fáil do Chomhairle Contae na Gaillimhe ar a bpolasaí árachais i ndáil lena dtionscadal.
7. De bharr na srianta ar leibhéal na n-acmhainní atá ar fáil faoi na scéimeanna seo, tá Comhairle Contae na Gaillimhe ag cur teorann ar an méid ranníocaíochtaí airgid is féidir le grúpa amháin a fháil. Dá bhrí sin, ní dhéanfar breith ach ar iarratas amháin ó gach grúpa.  
8. I gcás oibreacha caipitil, beidh ar ghrúpaí deimhniú comhlánaithe agus dearbhú ar luach ar airgead a fháil ó dhuine leis na cáilíochtaí cuí (innealtóir nó ailtire) agus iad a sholáthar. Beidh ar an ngrúpa na costais seo, más ann dóibh, a íoc iad féin. 

9. Gach bliain, faigheann an Chomhairle níos mó iarratas ná mar is féidir linn a mhaoiniú. Dá bharr seo, caithfimid iarratais a chur in ord tosaíochta de réir ár gcuspóirí. Áirítear leis na cuspóirí seo cuimsiú sóisialta, forbairt pobail, forbairt gheilleagrach, ardchaighdeán agus sláinte agus sábháilteacht na timpeallachta tógtha a chur chun cinn. 

10. Éilítear ar gach iarratasóir a n-uimhir thagartha cánach a chur ar fáil. I gcás Grúpa a bhfuil stádas eagraíochta carthanachta faighte acu ó na Coimisinéirí Ioncaim, éilítear an uimhir “CHY” a eisíodh don chomhlacht sin.  

11. Ní mór do Chomhairle Contae na Gaillimhe bheith sásta faoi shocruithe maidir le cothabháil tionscadal a mhaoinímid amach anseo.  Beifear ag súil go mbeidh úinéireacht nó rialú éifeachtach ag Grúpaí Iarratasóra ar an talamh agus/nó ar na foirgnimh atá i gceist agus go mbeadh bunreacht acu chun leanúnachas na freagrachta sin a chinntiú.  I gcásanna áirithe, féadfaidh an Chomhairle, mar choinníoll den chúnamh deontais, a éileamh ar an nGrúpa Iarratasóra dul i gcúnant nó i gcomhaontú chun cothabháil agus bainistiú na taitneamhachta a chinntiú amach anseo ar son an chuspóra a maoiníodh an tionscadal.

12. Ní mór aitheantas a thabhairt do Chomhairle Contae na Gaillimhe as ucht na tacaíochta seo i bpoiblíocht ar bith a bhaineann leis an tionscadal. Áireofar anseo Lógó Chomhairle Contae na Gaillimhe ar aon ábhar clóbhuailte/um chur chun cinn a bhaineann leis an tionscadal.

13. Beidh ar ghrúpaí a chuireann tionscadail i bhfeidhm a bhaineann le daoine faoi bhun 18 mbliana cód cleachtais um shábháilteacht leanaí a bheith i bhfeidhm acu.

Scéimeanna Tacaíochta Pobail 2012

	Tá an fhoirm seo le fáil i gcló mór chomh maith.

Tá míle fáilte romhat an fhoirm seo a chomhlánú i mBéarla 

agus tá leagan Béarla den fhoirm seo ar fáil chomh maith.


	
	Comhairle Contae na Gaillimhe
Galway County Council


	

	Léigh go mion na treoirlínte um dheontas a ghabhann leis an bhfoirm seo sula gcomhlánaíonn tú an fhoirm seo.
Is é an dáta deiridh d’Fhoirmeacha Iarratais:
5.00pm, Dé Luain, an 27 Feabhra 2012

	Cuir tic (() leis an scéim a bhfuil tú ag cur isteach uirthi. 
Ní thabharfar maoiniú do Ghrúpaí a n-éireoidh leo ach faoi scéim amháin.
Scéim Tacaíochta d’Fhorbairt Gheilleagrach Phobalbhunaithe 2012

1. Tacaíocht d'Áiseanna nó Seirbhísí Fiontair faoi Bhainistíocht Phobail (maoiniú 50%)


2. Tacaíocht d’Imeachtaí Pobail, lena n-áirítear Seónna no Imeachtaí Talmhaíochta agus 

Féilte Turasóireachta nó Caitheamh Aimsire (maoiniú 50%)

Scéim Tacaíochta do Thaitneamhachtaí agus do Sheirbhísí Pobalbhunaithe 2012
3. Uasghrádú ar Áiseanna Pobail (maoiniú suas le 75%)

4. Tacaíocht do Thionscnaimh Phobail na mBailte Slachtmhara (maoiniú 50%)

5. Tionscnaimh, Gníomhaíochtaí nó Trealamh do Leas an Phobail (maoiniú suas le 75%)

6. Tionscnaimh nó Gníomhaíochtaí le Rannpháirtíocht i Spórt nó i nGníomhaíochtaí Fisiciúla a Mhéadú (maoiniú suas le 75%)

7. Tacaíocht do Ghníomhaíochtaí Ealaíon agus Cultúrtha Eagraíochtaí Pobail agus Deonacha

8. Tacaíocht do Ghníomhaíochtaí Ealaíon agus Cultúrtha Eagraíochtaí Ealaíon Gairmiúla

9       Tacaíocht do Gníomhaíochtaí Oidhreachta de chuid Scoileanna, Eagraíochtaí Oidhreachta agus           Eagraíochtaí Pobail.


	


1. Sonraí do Ghrúpa
	Ainm an Ghrúpa


	Seoladh an Ghrúpa


	Déan cur síos gairid ar a bhíonn ar siúl ag do ghrúpa (uasmhéid 50 focal) 


	Tabhair Uimhir do Ghrúpa don Fhóram Pobail:_________________
Tabharfar tús áite do Ghrúpaí ina mball d’Fhóram Pobail agus Deonach Chontae na Gaillimhe. Tá breis faisnéise ar fáil ach teagmháil a dhéanamh leis an Aonad Forbartha Pobail, Fiontair agus Eacnamaíochta de chuid Chomhairle Contae na Gaillimhe ar 091 476511.   

	Uimhir Thagartha Cánach nó Uimhir Charthanachta an Ghrúpa (más ann di):  
  

	Tabhair Ainm agus seoladh an té ar cheart comhfhreagras a chur chuige i ndáil leis an iarratas seo
Uimhir Ghutháin                               R-phost                                                   Fón Póca
Tabhair faoi deara go gcuirfear gach comhfhreagras maidir leis na scéimeanna seo chuig an seoladh seo.


2. Sonraí faoi Thogra do Ghrúpa
	Tabhair tuairisc ghearr ar thogra do ghrúpa (100 focal ar a mhéad)
Luaigh go díreach a bhfuil i gceist agat a dhéanamh agus cé a bhainfidh tairbhe as an tionscadal, sainaithin aon ghrúpaí ar leith sa phobal a bhainfidh tairbhe as mar is cuí, i.e. daoine scothaosta, an t-aos óg, daoine faoi mhíchumas, daoine dífhostaithe, etc.) Conas a chuirfidh sé suim, oideachas, eolas agus bród as oidhreacht Chontae na Gaillimhe chun cinn, conas a éascóidh sé tuiscint uirthi
agus conas a éascóidh sé taitneamh aisti.


	Luaigh cumas do Ghrúpa tabhairt faoin togra (50 focal ar a mhéad) (Mar shampla, céard iad na struchtúir atá i bhfeidhm? Cé a bheidh i gceannas air? An bhfuil tacaíocht dó ón bpobal? An bhfuil maoiniú meaitseála i bhfeidhm? An bhfuil tionscadal den chineál seo déanta ag do ghrúpa roimhe seo, etc.)



	Cá dtabharfar faoin togra seo?


	Cén uair a sheachadfar an togra?
Dáta tosaigh don togra        _____________________ 


Dáta críochnaithe don togra     _____________________

	Má tá iarratas á dhéanamh agat ar dheontas lena mbaineann fiontar, an mó fostaíochta a chruthófar má chuirtear an tionscadal seo i bhfeidhm? (más cuí)
 SHAPE  \* MERGEFORMAT 

[image: image1]
Líon na bPost Nua cruthaithe agus/nó                     Líon na bPost arna choimeád

	Má tá iarratas á dhéanamh agat ar dheontas spóirt agus chaitheamh aimsire, an mó rannpháirtíocht bhreise a bhfuil súil agat a bhaint amach trí do thionscnamh nó trí do ghníomhaíocht?

                    Sprioclíon de rannpháirtithe breise i Spórt/Caitheamh Aimsire 


	An bhfuil na nithe seo de dhíth ar do thionscadal?
a) Cead Pleanála                                        Tá    □       Níl   □
 Iarratas á Dhéanamh     □
     
       Má tá, luaigh an Uimhir Thagartha Pleanála:     ______________  
b) Deimhniú um Shábháilteacht ó Dhóiteáin          Tá    □       Níl   □
 Iarratas á Dhéanamh     □
c) Toiliú ó Sheirbhís na Séadchomharthaí Náisiúnta, ón tSeirbhís Páirceanna Náisiúnta agus Fiadhúlra nó ó Ard-Mhúsaem na hÉireann         Tá   □     Níl   □
Má tá iarratas á dhéanamh ag grúpa ar mhaoiniú a bhaineann le hoibreacha tógála agus mura bhfuil cead pleanála nó Deimhniú um Shábháilteacht ó Dhóiteáin ag teastáil, ní mór don ghrúpa cáipéisíocht ón Údarás Pleanála a chur ar fáil i scríbhinn a léiríonn go bhfuil an tionscadal díolmhaithe.

	Úinéireacht Talún (más ábhartha)   
An le do Ghrúpa na tailte a bhaineann leis an tionscadal a bheartaítear?   Is leo   □
        Ní leo   □

Más ‘Is leo’ an freagra, ní foláir don ghrúpa cóip de na Gníomhais a sholáthar leis an iarratas.

Más ‘Ní leo’ an freagra, an bhfuil comhaontú agat chun na tailte a úsáid?                                        Tá   □
        Níl   □
Tabhair fianaise i scríbhinn faoin gcead seo leis an iarratas.

	Sonraigh cé a dhéanfaidh bainistiú ar an áis/ar an tseirbhís nuair a bhíonn sí críochnaithe ________________________

Má tá sé seo éagsúil ó do ghrúpa, an ndeachaigh tú i gcomhairle leo maidir leis seo?    Tá   □
        Níl   □
Cuir cáipéisíocht i scríbhinn ar fáil leis an iarratas maidir le comhaontú na heagraíochta seo chun an áis a bhainistiú.


3. Sonraí faoi Chostais an Togra
	Tabhair faoi deara go bhfuil acmhainní teoranta ar fáil faoi na scéimeanna seo in 2012 agus beidh formhór na ranníocaíochtaí airgid ar scála beag. Déan teagmháil leis an Aonad Forbartha Pobail, Fiontair agus Eacnamaíochta de chuid Chomhairle Contae na Gaillimhe chun tuairim a fháil ar leibhéil na ranníocaíochtaí airgid a bheidh ar fáil faoi na codanna éagsúla den dá scéim seo. Ní mór meastacháin chuí a chur ar fáil leis na costais mheasta. 
Cuir miondealú de chostais an Togra ar fáil sa tábla thíos:
Cur síos
Costas
Costas iomlán an Togra:   €__________
Suim iarrtha:                      €__________
Sonraigh conas a chuirfear maoiniú meaitseála ar fáil don togra agus cuir fianaise ar fáil ina leith ___________________

__________________________________________________________________________________




4. Dearbhú
	Thar ceann (ainm an Ghrúpa), ______________________________ dearbhaím go bhfuil an fhaisnéis atá san iarratas seo cruinn. 
Sínithe:  _____________________________
Post sa Ghrúpa: _____________________
Dáta:     _____________________ 



Cuir foirmeacha comhlánaithe iarratais agus cáipéisíocht chuig an seoladh seo a leanas:
Scéimeanna Tacaíochta Pobail,
An tAonad Forbartha Pobail, Fiontair agus Eacnamaíochta,
Comhairle Contae na Gaillimhe,  
Áras an Chontae,
Cnoc na Radharc,
Gaillimh.
nó trí ríomhphost chuig bbarrett@galwaycoco.ie 
Is féidir foirmeacha iarratais a íoslódáil ó www.galway.ie freisin.



Is é an dáta deiridh d’Fhoirmeacha Iarratais:
5.00pm, Dé Luain, an 27 Feabhra 2012


NÍ dhéanfar breithniú ar fhoirmeacha nach mbeidh comhlánaithe.

